
FOYDANI SOLIQ OBYEKTI 
SIFATIDA SHAKLLANTIRISH 
ZARURIYATI

Bobomurotova Manzura Panji qizi
Toshkent	moliya	instituti	o‘qituvchisi,	mustaqil	tadqiqotchi

Annotatsiya:	Foydani	ilmiy	asoslangan	holda	oqilona	soliqqa	tortishni	tashkil	etish	masalalari	yoritilgan.	Foyda	solig‘i	bo‘yicha	
iqtisodchi	olimlarning	qarashlari.	Amaliyotdan	olingan	raqamlar	tahlil	qilingan	hamda	taklif	va	xulosalar	shakllantirilgan.

Kalit	so‘zlar:	Soliq	siyosati,	modernizatsiya,	soliq	to‘lovchilar,	foyda,	foyda	solig‘i,	soliq,	innovatsion,	soliq	solish	obyekti,	
soliq	yuki.
Abstract:	Issues	of	rational	taxing	of	profit	based	on	science	are	covered.	Opinions	of	economists	on	profit	tax.	The	figures	
obtained	from	the	practice	were	analyzed	and	suggestions	and	conclusions	were	formulated.

Key	words:	Tax	policy,	modernization,	taxpayers,	profit,	profit	tax,	tax,	innovative,	object	of	taxation,	tax	burden.
Аннотация:	Освещены	вопросы	рaционального	 налогообложения	прибыли	на	 основе	научных	данных	мнения	
экономистов	о	налоге	на	прибыль.	Цифры,	полученные	из	практики,	были	проанализированы	и	сформулированы	
предложения	и	выводы.

Ключевые	слова:	Налоговая	политика,	модернизaция,	налогоплательщики,	прибыль,	налог	на	прибыль,	налог,	
инновaции,	объект	налогообложения,	налоговая	нагрузка.

Soliq	 siyosatining	 samarali	 yurgizilishi	 ko‘p	 jihatdan	 uni	 huquqiy	 bazasining	 mustahkamligiga	 bog‘liq.	
Bunda	soliq	siyosatiga	oid	soliq	qonunchiligi	muhim	o‘rin	 tutadi.	O‘zbekiston	Respublikasi	soliq	siyosatining	
huquqiy	 asoslari	 sifatida	O‘zbekiston	Respublikasining	Konstitutsiyasi,	 soliqqa	oid	 qonunlar,	 farmonlari,	 ko	-
dekslari,	qarorlari	va	boshqa	qonun	osti	hujjatlari	bilan	mustahkamlangan.

Foyda	korxonalar	oxirgi	moliyaviy	natijasi	sifatida	uni	soliqqa	tortishni	takomillashtirish	barcha	davlatlarda	
va	 zamonlarda	muhim	 ahamiyat	 kasb	 etmoqda.	Hozirgi	 kunda	 turli	mulk	 shaklidagi	 xo‘jalik	 yurituvchi	 sub-
yektlarning	asosiy	maqsadi	kamroq	xarajat	qilgan	holda	maksimal	 foyda	olishga	harakat	qilishdir.	Shu	bilan	
birga,	korxona	to‘lov	intizomi	mustahkam	bo‘lsa,	byudjetga	o‘z	vaqtida	soliqlarni	to‘lab	har	qanday	jarimalarni	
to‘lashga	duch	kelmaydi.	

Foydani	soliqqa	tortish	korxonalar	moliyaviy	munosabatlarini	rivojlantirishning	asosiy	omillaridan	biri	bo‘lib,	
bu	jarayon	yuridik	shaxslar	tomonidan	foydadan	samarali	foydalanish	bilan	birgalikda	uni	taqsimlash	va	qayta	
taqsimlashni	ham	tubdan	isloh	qilishni	taqozo	etadi.

Foydani	ilmiy	asoslangan	holda	oqilona	soliqqa	tortishni	tashkil	etishga	erishgan	barcha	xo‘jalik	subyek-
tlari	tomonidan	markazlashtirilmagan	jamg‘armalarni	tashkil	etishni	to‘la	darajada	shakllantirilishiga	imkoniyat	
yaratadi.	Yuridik	shaxslar	qanchalik	samarali	 faoliyat	yuritsa,	ularning	moliyaviy	barqarorligi,	 to‘lov	qobiliyati,	
foydasi	va	soliq	ajratmalari	yig‘indisi	shunchalik	ko‘p	bo‘ladi1. 

Bunday	holatlarning	yuzaga	kelish	mumkinligi	moliyaviy	natijalarni	tashkil	etishdagi	o‘zgarishlarni	hisob-
lash,	taqsimlash	va	qayta	taqsimlash	xarajatlar	bilan	real	foyda	natijalari	o‘rtasidagi	nisbat	ishlab	chiqarilgan	
mahsulotlarning	o‘sishi,	qolaversa,	ulardan	soliq	stavkalarini	aniqlashda	foydalanish	mumkinligi	haqida	o‘ylab	
ko‘rishga	 sabab	 bo‘lmoqda.	 Ko‘pgina	 soliq	 tizimi	mutaxassislari	 foydadan	 soliq	 stavkalari	 va	 uni	 byudjetga	
o‘tkazish	tartibi,	soliq	stavkasini	ma’lum	bir	koeffitsiyentga	pasaytirish	yoki	oshirish,	soliq	bo‘yicha	joriy	etilgan	
imtiyozlarni,	soliqni	hisoblash	tartibi	va	to‘lash	muddatlarini	to‘liq	bo‘lgan	holda	o‘z	oldilarida	turgan	vazifalarni	
bajarishda	xavotirlanmoqdalar.	Chunki	yangi	 tartibning	 joriy	etilishi,	uni	 to‘liq	o‘rganish	bilan	birgalikda	soliq	
to‘lovchi	 xo‘jalik	 subyektlariga	 ham	 tushuntirish	 ishlarini	 olib	 borishlari,	 ularni	 soliq	 intizomiga	 rioya	 qilishga	
chorlaydi.

1	 Лабынцев	 Н.Т.,	 Цепилова	 Е.С.	 Исследование	 взаимосвязи	 бухгалтерского	 (финансового)	 и	 налогового	 учёта	 прибыли	 в	
России	и	за	рубежом.	//Проблемы	экономики.	2013.	№3.	–	с.	8.

Korxonalarda	moliyaviy	resurslarni	tashkil	etish,	taqsimlash	va	undan	foydalanish	davomida	foyda	ma’lum	
qonuniyatlar	asosida	jamg‘armalarni	tashkil	etishi	bilan	birga	davlat	byudjetini	moliyaviy	mablag‘	bilan	ta’min-
lashda	faol	 ishtirok	etadi	va	shu	qirralari	bilan	bozor	munosabatlarining	 iqtisodiy	kategoriyasi	sifatida	ko‘zga	
tashlanadi.

Foyda	–	bu	tijorat	asosida	faoliyat	yuritayotgan	xo‘jalik	subyektlarining	so‘nggi	moliyaviy	natijasi	bo‘lishi	
bilan	birga,	 respublika	va	mahalliy	byudjetlar	daromadining	asosiy	moliyaviy	manbalaridan	biri	hisoblanadi2. 
Narxlar	 barqaror	 bo‘lganda	 foyda	 dinamikasining	 o‘sishi	 korxonaning	 samarali	 faoliyat	 yuritayotganligidan	
dalolat	beradi.	Foyda	hajmining	o‘sishi	korxonaning	moliyaviy	qudrati,	ishlab	chiqarish	va	ijtimoiy	sohani	rivoj-
lantirish	fondini	tashkil	etish	hamda	ishchi-xizmatchilarni	moddiy	rag‘batlantirish	imkoniyatlarini	kengaytiradi.

Nobel	mukofoti	sovrindori,	 ingliz	 iqtisodchisi	J.	Xiks	 foydani	ma’lum	bir	vaqt	oralig‘ida	 ishlatish	mumkin	
bo‘lgan	va	davr	oxirida	davr	boshiga	nisbatan	ijobiy	qoldiqqa	ega	bo‘lishi	lozim	bo‘lgan	ko‘rsatkich	deya	ta’kid-
laydi3.

Foydani	shakllantirish	va	taqsimlash	masalalari	bilan	shug‘ullangan	olima	S.	S.	Aliyeva	foydani	tadbirkorlik	
faoliyati	xizmatlari	uchun	to‘lov,	ya’ni	aynan	tovarlar	va	xizmatlarni	ishlab	chiqarish	uchun	resurslarni	mohirona	
birlashtirishi,	korxonani	boshqarish	bo‘yicha	noodatiy	qarorlar	qabul	qilishi,	mahsulotlarning	innovatsion	turla-
rini	joriy	qilishi,	ishlab	chiqarish	jarayonini	o‘zgartirishi	uchun,	shuningdek	iqtisodiy	risk	uchun	mukofot	sifatida	
e’tirof	etadi4.

Foyda	solig‘ini	 ilmiy	o‘rganishda	asosiy	masalalardan	biri	 uning	 soliqqa	 tortish	bazasini	 to‘g‘ri	 aniqlash	
bo‘lib	hisoblanadi.	Foyda	solig‘ining	summasini	hisoblashda	ko‘p	ko‘rsatkichlarni	o‘rganishni	 talab	etadi.	Bu	
ko‘rsatkichlar	 va	ularning	bir	 biri	 bilan	bog‘likligi	 Foyda	 solig‘i	 summasiga	 ta’sir	 ko‘rsatuvchi	 omillarga	quyi-
dagi	ko‘rsatkichlar	ta’sir	ko‘rsatar	ekan,	ya’ni	mahsulotni	sotishdan	sof	tushum,	sotilgan	mahsulotning	tannarxi,	
daromadlar,	xarajatlar,	moliyaviy	faoliyatning	daromadlar	va	xarajatlar,	favqulotda	olingan	foyda	va	zarar,	foyda	
solig‘ining	hisobot	davridagi	stavkasi	va	boshqa	omillar.

Foyda	 –	 tovarlar	 va	 xizmatlarni	 sotishdan	olingan	daromad	bo‘lib,	 tovarlarni	 ishlab	 chiqarish	 va	 sotish	
xarajatlaridan	ortgan	qismining	pul	shakldagi	ifodasidir.	Foydaning	bir	qismi	soliqlar	orqali	bevosita	davlat	byud-
jetiga	yoki	davlat	maqsadli	jamg‘armasiga	to‘lanadi.

Foydadan	undiriladigan	soliqlar	bilan	foyda	solig‘ini	bir	narsa	deb	qarash	noo‘rin	deb	hisoblaymiz.	Foy-
dadan	undiriladigan	soliqlar	keng	ma’no	bildirsa,	foyda	solig‘i	tor	ma’nodir.	Ya’ni	soliq	kodeksiga	muvofiq	foy-
dadan	undiriladigan	soliqqa	foyda	solig‘idan	tashqari	soliqlar	ham	kiradi	deb	hisoblaymiz.

Foyda solig‘i	–	 jami	daromaddan,	daromadni	olish	bilan	bog‘liq	xarajatlarni	ya’ni	 isbotlangan	va	hujjat	
bilan	tasdiqlangan	xarajatlarni,	shuningdek,	Soliq	kodeksida	nazarda	tutilgan	soliq	to‘lovchi	tomonidan	yuzaga	
keltirilgan	zararni	chiqarib	tashlash	bilan	hisoblangan	soliq	tushuniladi.

O‘tgan	yil	yakunlari	bo‘yicha	yillik	oboroti	(tushumi)	1	milliard	so‘mdan	oshgan	yuridik	shaxslar	foyda	solig‘i	
to‘lovchilari	hisoblanadi.	

Buxgalteriya	 hisobining	 xalqaro	 standarti	 12-son	 “Foydadan	 soliqlar”da	 buxgalteriya	 foydasi	 –	 bu	 davr	
uchun	foyda	solig‘i	xarajati	chegirib	tashlanishidan	oldingi	foyda	yoki	zarardir.	Soliq	solinadigan	foyda	–	bu	soliq	
organlari	 tomonidan	belgilangan	qoidalarga	muvofiq	aniqlangan	va	natijada	foyda	soliqlari	 to‘lanadigan	davr	
uchun	foyda	hisoblanadi	deb	e’tirof	etilgan5.

Foyda	solig‘i	bazasini	to‘g‘ri	aniqlashda	“vaqtinchalik	farqlar”	tushunchasiga	alohida	e’tibor	berish	kerak.	
Buxgalteriya	hisobining	12-conli	“Foyda	soliqlari”	xalqaro	standartida	vaqtinchalik	farqlarga	quyidagicha	ta’rif	
berilgan:	

Vaqtinchalik farqlar	–	bu	moliyaviy	holat	 to‘g‘risidagi	hisobotda	aks	ettirilgan	aktiv	yoki	majburiyatning	
balans	qiymati	bilan	uning	soliq	bazasi	o‘rtasidagi	farqlardir6.	Vaqtinchalik	farqlar	–	bu	foydani	shakillantiruv-
	chi	 daromad	 va	 xarajatlarning	 ba’zi	moddalarni	 buxgalteriya	 hisobi	 foydaciga	 hisobot	 davrida,	 foyda	 solig‘i	
bazaciga	boshqa	davrga	olib	borilishi	natijacida	hosil	bo‘ladigan	farqlardir.

Yuqorida	 keltirilgan	 ko‘rsatkichlar	 bo‘yicha	 ma’lumotlar	 manbayi	 bo‘lib	 “Moliyaviy	 natijalar	 to‘g‘risidagi	
hisobot”	2-shakl	hisoblanadi.

O‘zbekiston	 Respublikasi	 Soliq	 Kodeksining	 295-moddasida	 foyda	 foyda	 solig‘i	 bo‘yicha	 soliq	 solish	
obyekti	hisoblanadi	deb	belgilab	qo‘yilgan.	

Soliq	yuki	va	foyda	solig‘i	stavkasini	pasaytirish	hisobiga	soliq	bazasi	kengaymoqda	hamda	foyda	solig‘i	
to‘lovchilari	soni	oshmoqda	(1-rasm).

2	 Haydarov	N.	Soliqlar	va	soliqqa	tortish	masalalari.	–	T.:	Akademiya,	2007.	–	54	b.
3	 	Hicks	J.	R.	The	theory	of	uncertainty	and	profit	//Economica.	–	1931.	–	№.	32.	–	С.	170-189.
4	 	 Алиева	 С.С.	 Совершенствование	 формирования	 и	 распределения	 прибыли	 предприятий	 в	 условиях	 модернизaции	

экономики.	 (на	 примере	 предприятий	Самаркандской	 области).	 Автореферат	 диссертaции	 на	 соискание	 ученой	 степени	
к.э.н.	–	Т.:	БФА,	2011.	–	с.	9-10.

5	 12-son	BHXS	 “Foyda	soliqlari.”	 https://mf.uz/media/file/buhuchet/2021/msfo_proekti/26_05_2021/Uzb_	GVT_	BB2020_IAS12.pdf.	
11.01.2022.

6	 	IAS-12	“Income	Tax”,	12-sonli	BHXS	“Foyda	soliqlari”	2019.

1-rasm: Foyda solig‘i bo‘yicha 2016-2022-yillarda soliq to‘lovchilar sonining dinamikasi7

Respublikamizda	foyda	solig‘ini	to‘lovchilar	2016-yilda	7593	ta	bo‘lgan	bo‘lsa,	2022-yilga	kelib	bu	ko‘rsat-
kich	184	142	ta	bo‘lgan	bo‘lib,	24,3	barobarga	oshgan.

Foyda	solig‘i	to‘lovchilar	korxonalar	soni	2019-yilda	53	051	tani	tashkil	etgan	bo‘lsa	2020-yilda	115	572	ta	
2021-yilda	 145	 434	 ta	 hamda	 2022-yilda	 184	 142	 taga	 oshgan	 bunga	 asos	 O‘zbekiston	 Respublikasi	
Prezidentining	2018-yil	29-iyundagi	“O‘zbekiston	Respublikasining	Soliq	siyosatini	takomillashtirish	konsepsi-
yasi	to‘g‘risida”gi	Farmoni	hamda	2020-yil	1-yanvardan	kuchga	kirgan	yangi	tahridagi	O‘zbekiston	Respublikasi	
Soliq	kodeksi	ijrosi	deb	hisoblaymiz.

Foyda	solig‘ining	stavkasi	yillar	kesimida	tahlil	qiladigan	bo‘lsak	(1-rasm),	1997-yilda	36,0	foiz	bo‘lgan	bo‘lsa,	
2000-yilda	31,0	foiz,	2005-yilda	15,0	foiz,	2010-yilda	9,0	foiz,	2015	va	undan	keyingi	yillarda	7,5	foiz	bo‘lgan	
bo‘lsa,	2019-yil	1-yanvardan	boshlab	foyda	solig‘i	stavkasi	14	foizdan	12	foizga	pasaytirildi.	2020–2023-yillarda	
bu	ko‘rsatkich	15,0	foizni	tashkil	etdi.

2-rasm: O‘zbekiston Respublikasida yuridik shaxslar uchun foyda solig‘i stavkasining 1997-2023-yillardagi 
o‘zgarish tendensiyasiya8

Bugungi	 kunda	 dunyoning	 deyarli	 barcha	mamlakatlarida	 foyda	 solig‘i	 joriy	 qilingan.	 Xususan,	 hozirgi	
vaqtda	dunyoning	218	ta	mamlakatida	foyda	solig‘i	undiriladi.	Foyda	solig‘i	stavkasi	ushbu	mamlakatlarning	
44	tasida	0-10	foizgacha,	50	tasida	10-20	foizgacha,	111	tasida	20-30	foizgacha,	26	tasida	30-40	foizgacha,	
2	tasida	45-55	foizgacha	etib	belgilangan.

7	 	Soliq	qo‘mitasi	ma’lumotlari	asosida	muallif	tomonidan	tayyorlangan.
8	 	O‘zbekiston	Respublikasi	Iqtisodiyot	va	moliya	vazirligi	hamda	Soliq	qo‘mitasi	ma’lumotlari	asosida	muallif	tomonidan	tayyorlangan.

Foydani	soliqqa	tortish	tizimining	tadqiq	qilishda	quyidagi	taklif	va	xulosalar	beramiz:

1.	 Korxona	foydasi	iqtisodiy	kategoriya	sifatida	korxonalarni	nafaqat	iqtisodiy	o‘sishini	ta’minlashga,	balki	
shu	bilan	birga	byudjet	daromadlarini	foyda	solig‘i	bilan	ta’minlashda	muhim	manba	bo‘lib	xizmat	qiladi.	
Shu	bois	foydani	aniqlash	va	tartibga	solish	orqali	uni	soliqqa	tortish	chegarasini	aniqlash	muhim	ahami-
yatga	ega.	Foyda	solig‘ining	mamlakat	ijtimoiy-iqtisodiy	taraqqiyotda	va	byudjet	daromadlarini	tartibga	
solishdagi	roli	va	ahamiyati	benihoya	kattadir	deb	hisoblaymiz.

2.	 Foyda	solig‘i	–	jami	daromaddan,	daromadni	olish	bilan	bog‘liq	xarajatlarni,	ya’ni	isbotlangan	va	hujjat	
bilan	tasdiqlangan	xarajatlarni,	shuningdek,	Soliq	kodeksida	nazarda	tutilgan	soliq	to‘lovchi	tomonidan	
yuzaga	keltirilgan	zararni	chiqarib	tashlash	bilan	hisoblangan	soliq	tushuniladi.

3.	 Foydani	 soliqqa	 tortishda	 uni	 takomillashtirish	 strategiyasi	 moliyaviy	 mexanizmini	 tartibga	 solishni	
ta’minlashi	zarur.	Shu	orqali	korxonalar	foydasini	soliqqa	tortish	elementlarini,	ya’ni	soliq	stavkasi,	soliq	
bazasi,	soliq	imtiyozi,	soliq	to‘lash	muddatlari	kabilar	o‘rtasida	uzviy	bog‘liqlikni	optimal	chegaralarda	
saqlanishiga	imkoniyatlar	yaratiladi.

4.	 Davlat	 tomonidan	 foyda	 solig‘i	 to‘lovchi	 korxonalarning	 innovatsion	mahsulotlarni	 ishlab	 chiqarishini	
rag‘batlantirish	bo‘yicha	faol	soliq	siyosatini	yuritish	maqsadga	muvofiq	deb	hisoblaymiz.	

Soliq	 siyosatidagi	 foydani	 soliqqa	 tortishda	 to‘siq	 bo‘luvchi	 salbiy	 omillarni	 tahlil	 qilish	 hamda	 qo‘llanib	
kelinayotgan	foyda	solig‘i	imtiyozlarini	samara	keltirish	mumkinligiga	baho	berish	kerak.	

Shunda	soliq	bazasini	 tartibga	 keltirish	orqali	 har	 bir	 korxona	 investitsiya	oqimiga,	 innovatsion	mahsu-
lotlar	 hajmining	 oshishiga,	 import	 tovarlar	 o‘rnini	 bosuvchi	 va	 eksportga	 chiqariladigan	mahsulotlar	 hajmini	
oshirishga,	mos	keladigan	soliq	elementlarini	tartiblashtiruvchi	mexanizmini	ishlab	chiqish	barqaror	bosqichga	
ko‘tarilishi	uchun	imkoniyat	yaratiladi.

Foydalanilgan adabiyotlar ro‘yxati:

прибыли	в	России	и	за	рубежом.	//Проблемы	экономики.	2013.	№3.	–	с.	8.
2.	 Ҳайдаров	Н.	Солиқлар	ва	солиққа	тортиш	масалалари.	–	Т.:	Akademiya,	2007.	–	54	б.
3. Hicks	J.	R.	The	theory	of	uncertainty	and	profit	//Economica.	–	1931.	–	№.	32.	–	С.	170-189.

6.	 IAS-12	“Income	Тaх”,	12-сонли	БҲХС	“Фойдa	солиқлари”	2019.
7. Soliq	qo‘mitasi	ma’lumotlari	asosida	muallif	tomonidan	tayyorlangan.
8.	 O‘zbekiston	Respublikasi	Iqtisodiyot	va	moliya	vazirligi	hamda	Soliq	qo‘mitasi	ma’lumotlari	asosida	muallif	tomonidan	

